
ACTA N° 2020/09
SESION Extraordinaria DO PLENO DA CORPORACION

- CASA DA CULTURA, venres 13 de novembro do 2020 -

Concelleiras e concelleiros presentes:
Alcalde-Presidente:

Secundino Garcia Casal
Asistentes:

BNG:

Maria del Carmen Muifo Filgueira
Manuel Varela Mecias

Maria Amparo Calvo Gonzalez
Manuel Beceiro Couce

Ana Belén Breijo Gundin

Tomas Calvo Garcia

PP:

Maria Belén Trigo Meizoso

Maria Esther Diaz Vergara

José Luis Hermida Prieto

PSOE:

Lois Anxo Rodriguez Calvo
SECRETARIA ACCIDENTAL:
Ménica Cibreiro Caneiro

No dia de hoxe, as 19:30 horas, baixo a presidencia do alcalde, relinense os concelleiros e concelleiras que se indican,
coa asistencia da Secretaria-Interventora accidental, que subscribe, co obxecto de celebrar, en primeira
convocatoria, Sesidn Extraordinaria do Pleno da Corporacion.

Constatase a presenza de membros deste érgano en quérum suficiente, polo que o alcalde, como Presidente,
declara aberta a sesién aclarando que para garantir as medidas de seguridade necesarias o Pleno celébrase na Casa
da Cultura o non poder facelo por videoconferencia por problemas de conectividade. Procédese a tratar os asuntos
incluidos na ORDE DO DIiA:

PRIMEIRO.- APROBACION, SE PROCEDE, DA MODIFICACION DA ORDENANZA FISCAL T-15 REGULADORA DA
TAXA POR PRESTACION DO SERVIZO DE ESCOLA INFANTIL MUNICIPAL.

Consta no expediente a seguinte proposta da Alcaldia, ditaminada favorablemente pola comisién informativa
competente do Concello:

“PROPOSTA DA ALCALDIA PARA A MODIFICACION DA ORDENANZA FISCAL T-15, REGULADORA DA TAXA POLA
PRESTACION DOS SERVIZOS DA ESCOLA INFANTIL MUNICIPAL A ROLADA

O Concello de San Sadurnifio dende o ano 2015 conta cunha Escola Infantil Municipal, que ofrece servizos de
atencion asistencia e educativa, comedor e cocifia para nenos e nenas con idades comprendidas entre os 3 meses
e 0s 3 anos.

Con data do 05/03/2020 publicouse no BOP n° 44 o texto integro da ultima modificacion da Ordenanza fiscal T-15,
reguladora da taxa pola prestacion dos servizos da escola infantil municipal A Rolada. Esta tltima version vixente na
actualidade non recolle no seu artigo 5°- Cota tributaria, a ultima actualizacion correspondente ao ano 2020
publicada no BOP n° 33 do 18/02/2020, modificacién que atende ao incremento do indice de prezos ao consumo
(IPC) publicado polo Instituto Nacional de Estatistica.

Por outra banda, o punto 6 do artigo 23 da Lei 7/2019, do 23 de decembro, de medidas fiscais e administrativas,
polo que se engade a Disposicion adicional novena a Lei 13/2008, do 3 de decembro, de servizos sociais de Galicia,
establece a gratuidade da atencion educativa nas escolas infantis de 0-3 anos, de xestion municipal, para
segundos/as e sucesivos/as fillos/as.

Neste senso, o Concello acordou o 07/09/2020, mediante Resolucion da Alcaldia n° 238/2020, a modificacion da
solicitude do cofinanciamento para o proxecto anual de servizos sociais comunitarios municipais (PASSCM) para o
ano 2020, de cara a incluir, con efectos dende o 01/09/2020, o financiamento para cubrir os gastos de mantemento
e funcionamento de escolas infantis ou PAls de xestion municipal (PE-12) no que respecta as transferencias finalistas
para a exencion do copago do segundos/as e sucesivos/as fillos/as.

Paralelamente, con data do 02/10/2020 aprobouse outra Resolucion da Alcaldia na que se manifesta a vontade de
adoptar a citada medida da gratuidade da atencién educativa na Escola Infantil Municipal. Por estes motivos, é
necesario realizar unha modificacion na Ordenanza fiscal T-15, de cara a introducir a bonificacién da cota tributaria
respecto da atencion educativa dos segundos/as e sucesivos/as fillos/as matriculados na Escola Infantil Municipal A
Rolada, mediante a introducion dun novo artigo 5. Bis e corrixir erros observados no cadro de tarifas recollido no
artigo 5.2.

Neste senso, a Alcaldia eleva ao Pleno da Corporacion, para o seu debate e aprobacion, o texto que segue, da
modificacion da ordenanza fiscal T-15 reguladora da taxa pola prestacion dos servizos da escola infantil municipal.

ANEXO

Modificacién da Ordenanza fiscal T-15 reguladora da taxa pola prestacion dos servizos da Escola Infantil
Municipal A Rolada

ORDENANZA FISCAL T-15 REGULADORA DA TAXA POLA PRESTACION DOS SERVIZOS DA ESCOLA INFANTIL
MUNICIPAL AROLADA

Artigo 5°, Cota tributaria

2. As taxas pola prestacion dos devanditos servizos da Escola infantil municipal son as sequintes:

TARIFAS: Concepto Cota
Matricula (anual) 21,26 €
Mensualidade a xornada completa (8 207,26 €
horas)

Mensualidade a media xornada (4 124,36 €
horas)
Xornada de 2 horas de tarde 74,40 €

TARIFAS: Concepto Cota

Hora complementaria (prezo 21,26 €
mensual)

Hora extraordinaria (prezo diario) 3,72€
Comedor mensual: Almorzo 26,57 €
Comedor mensual: Xantar 82,90 €
Comedor mensual: Merenda 26,57 €
Servizo de comedor en dia solto 4,25 €

Artigo 5° Bis. Bonificaciéns

1. Aplicarase unha bonificacion do 100% na cota tributaria correspondente a taxa por atencion educativa que deban
aboar aquelas unidades familiares que tefian matriculados na Escola Infantil Municipal “A Rolada” aos seus segundos
ou sucesivos fillos ou fillas.

2. Esta bonificacion tera efectos dende o 01/09/2020 e sera de aplicacion durante o periodo en que a Xunta de
Galicia bonifique esta medida e sexa directamente aplicable na Escola Infantil Municipal “A Rolada.”

O Alcalde cede a palabra & Sra. Muifio para que expofa a proposta. A portavoz manifesta que a modificacion da
ordenanza responde a un requisito para que o Concello poida beneficiarse da financiacién que esta prevista para
aplicar a gratuidade a aqueles nenos e nenas matriculados na Escola Infantil A Rolada que tefian a condicién de
segundo fillo ou fillos dunha familia. O grupo de goberno decide sumarse a esta medida co afan de non caer en
ningun tipo de agravio para as familias que decidan matricular és seus fillos na escola. Ainda asi, realmente o que se
queria facer era deixar ver o posicionamento critico 6 respecto. Esta medida lanzouse nun momento en que creaba
bastantes inseguridades 6 redor do dereito de aplicacion para unha escola coma a de San Sadunifo, xa que é unha
escola de titularidade municipal que existe por bontade do grupo de goberno e carece de arroupe ou apoio por
parte da Xunta de Galicia e por parte do Consorcio Galego, como se tifia reclamado no seu momento para que
existira este recurso no concello. O grupo de goberno mantén unha posicién critica tamén xa que a financiacién
prevista para poder aplicar esta medida de gratuidade é algo que o sefior Feijoo lanza como propaganda en
beneficio das familias pero en realidade a financiacién & que se vai a ter dereito a través do plan concertado para
esta gratuidade asume un maximo de 169,26 euros por praza 6 mes, cando resulta evidente que o custe total desa
praza nin de lonxe é ese importe senén que é moito mais. Por iso para garantir que as familias que matriculan os
seus nenos e nenas na EIM realmente disfruten da gratuidade, evidentemente o que falta se pofera cos recursos
propios do Concello. Como dato curioso apunta que cando a situacién se da a inversa, e dicir, cando é a Xunta de
Galicia quen cobra unha aportacion nos Concellos sempre o aplica sobre o custe total da plaza como se pode
observar cando aplica as liquidaciéns do Consorcio para o Centro de Dia por exemplo. Con todo se decide ir adiante
coa medida e, como se recolle no texto de modificaciéon da ordenanza, asi coma no informe da técnica, a partir da
sUa aplicacién, a gratuidade vai a poder ser modificada con efectos retroactivos a setembro, mes no que arrancou o
curso da EIM. Entende o grupo de goberno que era responsabilidade tanto para o bo funcionamento do curso e de
cara as familias tomar esta decision.

Comeza a quenda de palabra o Sr. Rodriguez que sinala que se trata dunha cuestién de caracter técnico polo que o
voto do seu grupo serd a favor.

A continuacién, a Sra. Trigo manifesta que xa diron o visto bo na Comision Informativa por ser unha medida boa.
Non obstante botan en falta que non se solicitara antes, xa que entrou en vigor o un de abril, para que os nenos e
nenas do Concello xa gozaran disto nada mais comezar o curso e non ter que devolver os cartos s pais.

Na quenda de réplica, a Sra. Muifio contesta que se comeza a tramitar en canto é posible. O Concello comezou a
facer as consultas 6 respecto deste anuncio e da consideracién de si se podia entrar a financiacién. O dia 15 de maio
se obtenen as primeiras respostas as consultas nas que o que se devolve é que non esta claro cal é o procedemento
que hai que seguir xa que a EIM de San Sadurnifio ten un modelo de xestién que non entra dentro do que é a rede
de Escolas da Xunta. Hai respostas de xuno e agosto nas que non se aclara o procedemento. Finalmente o 14 de
setembro se decide que, para poder dar solucién as dubidas que se plantexan, se celebre unha reunién telematica
0 17 de setembro na que estan presentes técnicos da Xunta de Galicia, a técnica municipal Axente de Igualdade, o
Secretario municipal e ela mesma. A informacién proporcionada polo técnico é de darlle para diante a esta cuestiéon
ainda con todalas dubidas que podia haber e a partires de ese momento decidese por parte do Concello tramitar a
solicitude do Plan concertado e a modificacion desta ordenanza onde se recolla esa bonificacién de gratuidade. E
dicir, puxose a medida en marcha en canto se contou con toda a informacion e asesoramento necesarios para poder
facelo tendo en conta a escepcionalidade da Escola. Na mesma situacién habia outras escolas. Estas dubidas tamén
foron abordadas no seo da FEGAMP que tamén trasladou diferentes documentaciéns en canto a aplicacién da
medida.

O Alcalde apunta que no mes de abril non habia escola infantil xa que estiberon pechadas ata setembro. Ainda que
se tomara a decisién en abril non se poderia aplicar.

Rematada a quenda de intervenciéns, procédese a votacién ordinaria, resultando aprobada a proposta da
Alcaldia por unanimidade.

SEGUNDO.- APROBACION, SE PROCEDE, DO EXPEDIENTE DE MODIFICACION DE CREDITOS MC12 2020 RGG1
2020 DE CREDITOS FINANCIADOS CON REMANENTES DE TESOURERIA.

Consta no expediente a seguinte proposta da Alcaldia, ditaminada favorablemente pola comisién informativa
competente do Concello:

“PROPOSTA DE ACORDO

Mediante Providencia de data do 04-11-2020, iniciouse expediente de modificacion do orzamento mediante
créditos extraordinarios financiados con parte do remanente liquido de tesoureria para gastos xerais procedente da
liquidacién do orzamento do exercicio 2019.

Vistos os informes emitidos pola Secretaria-intervencion Municipal sobre o procedemento, sobre o cumprimento
dos obxectivos de estabilidade orzamentaria e regra de gasto, sobre o cumprimento do establecido no Plan
Econdmico Financeiro, e sobre la posibilidade de utilizacion do citado remanente de tesoureria para gastos xerais
que constan no expediente.

Resultando que é necesaria para a Corporacion a utilizacion do remanente de tesoureria para gastos xerais para o
financiamento de investimentos financeiramente sostibles

Resultando que a actividade que desenvolve este Concello no ambito das stas competencias requiren a realizacion
de gastos de cardcter especifico e determinado para os que non existen ou son insuficientes os créditos existentes
do vixente orzamento e que non poden demorarse hasta o exercicio seguinte, posto que poderian perxudicarse os
servizos e actividades que presta o Concello.

Vistos os informes emitidos pola Secretaria-intervencion sobre os aspectos xuridicos do expediente, sobre o
cumprimento dos obxectivos de estabilidade e regra de gasto e sobre a utilizacion do remanente de tesoureria.

Considerando que este Concello conta con remanente de tesoureria para gastos xerais, que cumpre 0s requisitos
previstos no artigo 32, a Disposicion Adicional Sexta da Lei Organica 2/2012, de 27 de abril, e a Disposicion Adicional
Décimo sexta do Real Decreto Lexislativo 2/2004, de 5 de marzo, polo que se aproba o texto refundido da Lei
Reguladora das facendas locais.

Mediante o presente propoiio 6 Pleno da Corporacion adopcion, previo ditame da Comision Informativa
competente, da seguinte

PROPOSTA DE ACORDO

PRIMEIRO.- Aprobar o expediente de modificacion de créditos mediante créditos extraordinarios financiados co
Remanente de Tesoureria para gastos xerais cuxo resumen é o seguinte:

RESUMEN MODIFICACION DE CREDITOS

C CAPITULO AUMENTOS DISMINUCIONS

1 GASTOS DE PERSOAL

2 BENS CORRENTES E SERVIZOS

3 GASTOS FINANCIEIROS

4 TRANSFERENCIAS CORRENTES

5 FONDO DE CONTIXENCIA

Gastos operacions correntes

6 INVERSIONS REAIS 733'692’22
7 TRANSFENCIAS DE CAPITAL
Gastos operacions de capital 133'692'2; 0,00 €
GASTOS NON FINANCIEIROS 733'692’22 0,00 €
8 ACTIVOS FINANCIEIROS
9 PASIVOS FINANCIEIROS
GASTOS FINANCIEIROS 0,00 €
TOTAL GASTOS 133'692’22 0,00 €
FINANCIACION IMPORTE
A) Con cargo 6 Remanente de Tesoureria para Gastos Xerais 133.692,27 €
B) Con novos ou maiores ingresos
C) Mediante anulaciéns ou baixas de créditos
TOTAL FINANCIACION MODIFICACION DE CREDITOS 133.692,27 €

O detalle do destino previsto dos créditos extraordinarios propostos, con indicacion das aplicacions orzamentarias
que corresponden, é o seguinte:

Aplicacion Investimento Importe
161-60900 Ampliacion rede de abastecemento de auga no Camirio Arriba 33.450,75 €
454-61900 Reparacion caminos municipais en varios lugares do Concello 39.100,00 €
453-60900 Acondicionamento de drea de descanso e estacionamento de 18.010,52 €
autocarabanas
336-61900 Reparacion palco da musica na Seara (Ferreira) 13.152,93 €
454-61900 Acondicionamento senda do rio Castro e miradoiro de Racamonde 15.000,00 €
161-60900 Telecontrol ETAP de Agra de Arriba 9.978,07 €
161-60900 Acometida eléctrica e bombeo abastecemento do Camifio Arriba 5.000,00 €
TOTAL 133.692,27 €

SEGUNDO.- Declarar necesarios e urxentes os referidos gastos e a insuficiencia doutros medios para o seu
financiamento, que se realizara mediante o Remanente Liquido de Tesoureria para gastos xerais axustado polo
importe da modificacion.

TERCEIRO.- Exporier ao publico a aprobacion inicial no taboleiro de anuncios e no Boletin Oficial da Provincia por
un periodo de quince dias habiles, contados dende o dia seqguinte a sua publicacion, poriendo a disposicion do
publico a documentacion correspondente, durante o citado prazo os interesados poderan examinar a
documentacion e presentar reclamacions ante o Pleno da Corporacion.

CUARTO.- Que se dea conta ao Pleno do Concello das reclamacidns ou suxestions que se formulen, que se resolveran
con caracter definitivo, ou en caso de que non se presenten, o acordo provisional elevarase automaticamente a
definitivo.

QUINTO.- O acordo de aprobacion definitiva e o resumo por capitulos da modificacion de créditos debera publicarse
no Boletin Oficial da Provincia.

SEXTO.- Do expediente da modificacion de créditos definitivamente aprobada remitirase copia 8 Administracion del
Estado e da Comunidade Auténoma simultaneamente a sta remision ao Boletin Oficial da Provincia.”

A portavoz do A Sra. Muifio explica a proposta. Tratase dunha incorporacion de créditos mediante créditos
extraordinarios financiados con remanentes de tesoureria. Acabase de aprobar a conta xeral e isto é posible grazas
a unha situacién financieira saudable con remanentes positivos por parte do Concello. Estase a falar dunha
cantidade de 133.692,27 euros que o seu destino é o desenvolvemento de diferentes proxectos de investimento
que se consideran necesarios e que van a poder permitir avanzar a través destes fondos e dar cumprimento a
proxectos que alguns xa estan en marcha e responden a demandas recollidas a través dos procesos de orzamentos
participativos e que outras revirten nunha mellor xestién e funcionamento de servicios tan esenciais coma o
seguimento e calidade das augas. O informe de secretaria intervencién é favorable.

O Alcalde abre a quenda de debate e cede a palabra 6 Sr. Rodriguez, que sinala que valora positivamente que
finalmente houbera ese desbloqueo da “Lei Montoro” que permite 6s Concellos disponer deses cartos para facer
investimentos que repercutan en servizos e bens asi coma para a reactivacién econémica xa que repercutira nas
empresas da comarca. Tal e como se comentou na Comisién, valora positivamente os proxecto pero lle gustaria que
endiante se fixera unha comisién para falar con mais detalle sobre as posibilidades de investimentos.

A Sra. Trigo fai un inciso sobre a informacion dos asuntos do pleno. Na Comision Informativa pediu unha serie de
resoluciéns e un informe do Secretario Interventor que se mencionaba nos papeles sobre este punto. O partido
popular leva case ano e medio e non é a primeira vez que pasa. Levan tempo observando, e non chega sempre a
informacién necesaria. Cree que un informe do Secretario Interventor é obrigatorio entregalo con esa informacion.
Non quere votar a culpa os traballadores do Concello pero cree que tenen a obriga de ter toda a documentacién
necesaria, como concelleiros, para ir 6 pleno e o equipo de goberné ten a obriga de entregar esa informacién. Con
respecto a modificacién, xa fixo unha pregunta das obras que se van a facer. Se informou que hai unha memoria
que tifa recollido todo isto. O que ten o grupo popular é unha serie de obras pero non ten conecemento do que se
vai facer. Hai moitas cousas que estan ven e son necesarias. Sen embargo considera que o Palco da Festa de Ferreira
ou o camifo -sendeiro que vai polo Rio Castro, 6 Miradoiro de Racamonde (que non tifia constancia del, Unicamente
tifa colecemento dun punto xeodésico) son obras que poden esperar. Hai outras obras que nos tempos nos que
estamos, considera que hai cousas mais importantes. Sabe que van a dar unha axuda cofinanciada pero cree que
hai obras que podian esperar e que neste momento é mais importante a reactivacion econémica ou a axuda a
familias que o estén pasando mal. O seu posicionamento sera a abstencion. Contesta a Lois que lle parece unha gran
obra do PSOE o desbloqueo da “Lei Montoro” pero que hai pouco ese mesmo partido queria sacar os cartos do
remantente.

O Alcalde sinala que o chamado vértice xeodésico de Racamonde chamase asi porque é o punto mais alto da
comarca e ademais hai un mirador que esta deteriorado. Por outra banda, o Director Xeral de Politica Financiera,
Tesouro e Fondos Europeos da Xunta de Galicia tivo a ben dicir 6 Concello de San Sadurnifio que se suprimian as
regras fiscais. Evidentemente non se gastou todo o remanente polo que se botou man de memorias pequenas
susceptibles de tramitar neste 2020. Son memorias para reactivar. O remanente so se pode gastar en investimento
financieiramente sostible que son este tipo de obras. Non se poderian dar estes 133.000 euros &s empresas. O final
levaranos as empresas que van a executar estes traballos polo que tamén se fai esa reactivacion que pide o grupo
popular. Cando se fala dun turismo sostible e distinto, formando parte dun xeoparque que hai que ir enchendo de
contido, que hai que ir creando infraestructuras, falase de determinados investimentos pequenos que hai que ir
facendo, por exemplo, a area de autocarabanas axuda a reactivacién econdmica. Cando vefan turistas en
autocarabanas que é un turismo novo e en auxe, o0 mellor aparcan ali e consumen no supermercado ou no bar do
lado. Iso é apostar por un modelo econémico distinto con pequenos investimentos. E importante rehabilitar o palco
de Ferreira, xa que ademais é unha obra que fixo o ultimo alcalde da Republica que o fascismo botou da Alcaldia, é
dun recofecemento simbdélico a ese tipo de xestos é 6 patrimonio do pobo. Esa obra tamén xerara riqueza a
empresa que o faga. En canto 4 mellora de camifios municipais, hai unha memoria e neste caso o que se esta facendo
é habilitanto unha partida orzamentaria para esa finalidade. Dase o caso que a memoria xa estd feita e agora que o
Estado permite botar man dos remanentes, os Secretarios Interventores dos Concellos entenderon que se podia
facer. Se non se fixera nada, se pasaria o superavit do ano pasado 6 remanente e asi utilizase parte do mesmo.
Volvendo ¢ principio da cuestion, hai obras que tefien moita presa pero decidiuse que estas poderian facerse
porque estan as memorias feitas e a contia non complica en exceso a adxudicacion.

En relacion és informes 6s que se referia a Sra. Trigo, no expediente do Pleno, desde 0 momento en que este se
convoca, esta a disposicion dos concelleiros. O Concello non ten por qué enviar por correo electrénico todolos
informes. Evidentemente cando se aproba un proxecto que ten duas mil follas non se envia completo senon que se
envia a convocatoria e o proxecto esta dispofiible para a sia consulta. Todolos concelleiros, no momento en que se
convoca o Pleno tefien a sua disposicion na Secretaria do Concello o expediente completo cos informes que
Secretaria-Intervencion considera que hai que ter, mais as propostas que se van a votar e toda a documentacién
que forma parte del. Non pode dicir que non estaba. Outra cousa é que non se enviara por correo electrénico, do
que non hai obriga. Lembra tamén que antes de ser Alcalde estivo na oposicion, e que daquela non se enviaba nada
por correo electréonico. O expediente estivo a disposicidon dos concelleiros con todolos informes dende o momento
da convocatoria e é responsabilidade dos concelleiros acceder a él. Non obstante, os informes non din nada porque
permitese facer o gasto. A Unica discusién que habia era se os Concellos que tifian un Plan Econémico Financieiro
durante o0 2020 seguia en vigor ou non. Intentar xustificar que non se quere votar a favor das obras con superfuxos
e inatil.

A Sra. Trigo insite en que considera que hai obras esenciais pero outras non, e que se poden facer noutro momento
e agora reactivar a economia.

O Alcalde contesta que lle gustaria que concretara que é para ela a reactivacion econdmica. Destinar a reactivacion
econdmica é que deixaran gastar os cartos para que estos reactivaran a economia. E preferible axudar dando carga
de traballo que subvencién directa.

Con respecto 6 que manifestaba o Sr. Rodriguez, queda recollida a sia proposta coa normalidade democratica.

Rematada a quenda de intervenciéns, procédese a votaciéon ordinaria, resultando aprobada a proposta da
Alcaldia por oito (8) votos a favor (7 do BNG e 1 do PSOE) e tres (3) abstenciéns (Partido Popular).

TERCEIRO.- APROBACION DEFINITIVA DA MODIFICAICON DA RELACION DE POSTOS DE TRABALLO.

Consta no expediente a seguinte proposta da Alcaldia, ditaminada favorablemente pola comisién informativa
competente do Concello do 23 de setembro do 2020 e aprobada provisionalmente polo pleno do 24 de setembro
do 2020:

“PROPOSTA AO PLENO SOBRE APROBACION DA RELACION DE POSTOS DE TRABALLO (RPT) DO CONCELLO.
ANTECEDENTES

1. O Concello de San Sadurnifo conta cunha RPT aprobada polo Pleno Municipal o 27/11/2009 e publicada no
BOP n°46 do 10/03/2010.

2. 002/22/2017 a Xunta de Goberno Local adxudica d empresa Novaworks Consulting Sociedade Cooperativa
Galega os traballos para a confeccion e valoracion da RPT vixente. O 27/08/2019 constituese a Mesa Xeral
de Negociacion e 0 07/09/2020, despois de celebradas varias xuntanzas e despois de acadar un acordo entre
as partes, formulase proposta definitiva dos documentos que integran a nova RPT.

En base a estes antecedentes, a Alcaldia propdnlle ao Pleno Municipal a adopcion dos seguintes

ACORDOS:

1. Ratificar o acordado pola Mesa Xeral de Negociacion o 07/09/2020 e aprobar a Relacion de Postos de
Traballo do Concello de San Sadurnifo.

2. O Pleno do Concello de San Sadurnifio acorda que os efectos econdmicos desta Relacion de Postos de
Traballo entrardn en vigor o 1 de xaneiro do 2021.”

O Alcalde sinala que presentouse, dentro do periodo de exposicidén publica da modificacion da RPT, unha alegacién
presentada pola portavoz do Partido Popular. Como consta no expediente, hai un informe de Secretaria-
Intervencién a propia alegacioén, e outro informe externo aportado polo goberno municipal que implican o
rexeitamento das alegaciéns. Unha vez rexeitadas as alegaciéns polo Pleno, procede a aprobacién definitiva da RPT.

A Sra. Muifio, manifesta que xa se debatiu no pleno de setembro e neste momento procede a sta valoracién para a
aprobacion definitiva. Destaca que o documento culmina un proceso longo de avalaiacién e descricién dos postos
que recollia a aportacién de cada un dos traballadores en relacién 6 seu posto de traballo e as funcions que
desempefa. Modifica unha RPT do 2009, xa que dende ese ano houbo moitos cambios a nivel organizativo,
normativo, carga de traballo, etc. O Concello cos recursos humanos disponibles, para facer fronte a estes cambios e
novas necesitades da como resultado un documento que por fin recolle esa estructura organizativa e que regulariza
e da estructura a esa dindmica na Administracién. Destaca o proceso de didlogo e que todalas modificaciéns e
cambios foron obxecto de consultas xuridicas para asegurar efectivamente a viabilidade do documento. Por ultimo,
hai que destacar o espiritu e aspiracién que ven a poner no centro as persoas que traballan no Concello e sobre todo
aspira a ofrecer mellores condiciéns de traballo a través da estabilizacién e logo introducindo criterios de valoracién
que contribuan a unha maior equidade retributiva en todo o persoal. Contribue & dignificacién dun colectivo que a
miudo non é o mellor considerado nas plantillas de persoal, que son as traballadoras de axuda no fogar. E unha
satisfaccién para o goberné o feito de ter culminado o proceso e seria unha satisfaccién que se aprobara por
unanimidade. Moitas veces, non refrendar esta medida estd un pouco case deixando de lado as aspiraciéns e
demandas que o colectivo de traballadores refrendaron maioritariamente.

O Sr. Rodriguez sinala que xa expuso a sUa postura no seu momento polo que non vai a contribuir a alongalo mais.
Ratificase na sta abstencién.

A Sra. Trigo cede a palabra a Sra. Diaz que sinala que dende o seu grupo politico o primeiro que queren deixar claro
é que no seu momento no pleno ordinario de setembro votaron en contra da RPT pero non por non valorar és
traballadores. Suscriben o discurso da portavoz do BNG nese sentido. Cando o PP vota en contra foi porque habia
un informe de Secretaria Intervencién desfavorable 4 aprobacién desa RPT e ese foi o motivo para votar en contra.
A raiz de ahi, o seu grupo, exercendo un dereito que ten, presentaron alegacidéns precisamente para ser coherentes
co voto en contra. Agora vélvese a ter o asunto no Pleno con dous informes enriba da mesa. Hai un novo informe
da Secretaria — Intervencion que se ratifica no informe desfavorable que xa fixera no seu momento e hai outro
informe xuridico do abogado Pérez - Lema que é simpatizante confeso do Bloque Nacionalista Galego e é un
informe de parte que aporta o grupo municipal. O PP ten duas opcidns, apoiar o informe de Pérez Lema ou apoiar
o informe da Secretaria Intervencién. Para ser coherentes, consideran que vai a ser sempre mais imparcial o informe
da Secretaria intervencién polo que ratifica a sla posicién de votar en contra.

O Alcalde sinala que a expresién de “simpatizante confeso do BNG” non sabe de donde lle consta, pero apunta que
Perez Lema é un xurista de certo prestixio en Galicia. Entende que o informe ten materia para discutir sobre a
cuestion. Non se trata de votar si se esta a favor dun informe ou doutro. O Concello de San Sadurnifio ratificou o

acordo que acadaron as partes, traballadores e Concello. O Secretario Interventor emitiu informe sen perxuizo
doutra opiniéon mellor fundada. O grupo de goberno entende que o Concello se ten que ratificar co acordo das
partes, acordo sen votos en contra e refrendado tamén pola malloria dos traballadores en asamblea libre e
democratica. Con esta RPT séntanse as bases dunha regularizacién de funciéns e permite normalizar a situacién
laboral dos traballadores e traballadoras. Este acordo leva implicito a modificacion a posteriori do convenio
colectivo do persoal laboral do Concello asi coma un estudio sobre os postos de traballo que deben ser
funcionarizados. As alegaciéns presentadas son opiniéon. O posto de arquitecto pode ser funcionario ou non,
actualmente non é funcionaria e San Sadurnifio conta con ese servizo dende que se empezaron a pedir permisos.
Non se di que nun futuro non poida ser funcionario e que sexa necesario funcionarizar. O mellor enténdese que ese
posto é susceptible de ser compartido entre varios concellos da comarca. Non hai que pecharse en banda. A RPT
posibilita normalizar as relacién laborais. Habia diferencias moi grandes que imposibilitaban funcionarizar persoal.
En todo caso a RPT pddese modificar en calquera momento. Ata o ano 2009 non habia RPT en San Sadurnifio e sen
embargo habia algun posto de traballo que tifia un nivel por encima do que a lei permite. Un A2 non pode ter un
nivel 28. Non é ilegal que unha traballadora do fogar cobre 3000 euros mais 6 ano. Non é certo o que se afirma de
que se incumplan os incrementos xa que entra en vigor no ano 2021. Se dicia que incumplia o Plan Econémico
Financieiro cando estes estan anulados. A RPT é un avance sustancial e ratificado pola mesa xeral de negociacion
polo que, o que cumpre é desestimar as alegacions que copian o informe de intervencién que se levou 6 Pleno e
proponse aprobar definitivamente a RPT para que entre en vigor o 1 de xaneiro do 2021.

Rematada a quenda de intervencions, procédese a votacion sobre estimacion das alegacidns presentadas, obtendo
tres (3) votos a favor (PP), sete (7) votos en contra (BNG), e unha (1) abstencién (PSOE).

A continuacién procédese & votacidén sobre o rexeitamento das alegaciéns obtendo sete 7 votos a favor (BNG),
tres (3) votos en contra (PP) e unha (1) abstencién (PSOE). En consecuencia, quedan desestimadas as
alegacions presentadas.

Finalmente, procédese 4 votacién sobre a aprobacion definitiva da modificacién da Relacidon de Postos de Traballo
sendo aprobada por sete (7) votos a favor (BNG), tres (3) votos en contra (PP) e unha (1) abstencion.

E non habendo mais asuntos que tratar, pola Presidencia levdntase a sesion, sendo as vinte horas quince
minutos, redactandose a presente acta para a adecuada constancia do tratado e dos acordos adoptados,
do que como Secretaria accidental certifico.

O alcalde A Secretaria - Interventora accidental
Secundino Garcia Casal Monica Cibreiro Caneiro



